
Texte
Transcription diplomatique

Mon coeur voyant ceſt angelique port,                      
Et ce diuin couuert d’humaine face,                          
Sans auiſer ſa condicion baſſe                                  
Se progetta faire à ſon ame effort.                             

Si l’aſſailly comme vaillant & fort :                           
Mais la deeſſe aperceuant l’audace,                           
Par vn doux riz emmiellé d’vne grace,                      
Me feit entrée en ſon precieux fort.                        

I’auois illec, d’vne vaine pensée,                              
Et ma puiſſance, & ma force amaßée,                       
Pour à iamais en ce lieu me nourrir :                         

Quand ma Venus voulant ſon tort pourſuiure,           
Dedans ſon fort ardent, me feit mourir                      
Du meſmes feu qui ores me fait viure.                     

